
Бүгінгі түлек – ертеңгі маман!!! 
«Ұстаздық еткен жалықпас, үйретуден балаға» 
     Еңсесі биік елордамыздың алғашқы жоғары оқу орындарының бірі – С.Сейфуллин атындағы Қазақ агротехникалық университеті 1957 жылы Қазақстанның тың өлкесінде пайда болған шаруашылықтарға мамандар дайындай мақсатында. Ақмола ауылшаруашылығы институты атауымен ұйымдастырылған болатын. Ол орталық және солтүстік Қазакстан аумағы ең ірі аграрлық университеттердің бірі болып табылады. 

     С.Сейфуллин атындағы Қазақ агротехникалық университеті – ортақ европалық білім беру аумағы негізінде құрылған ұлы Хартиялы университеттердің толық құқылы мүшесі. Жарты ғасыр ішінде университетіміз ел экономикасының дамуына қажырлы еңбек пен лайықты үлкен үлес қосуды жалғастыратын агроөндіріс кешенінің түрлі салалары үшін 50 мыңға жуық білікті мамандар дайындады. Оқу орынмыздан өмірге жолдама алып, бүгінгі таңда мақтан тұтатындай Президент Әкімшілік, Премьер-министр Кеңсесі, ҚР Мәжіліс және Сенат депутаты, елші, ғылыми ғалымдар, қала, аудан және ауыл әкімдері, әр түрлі сала бойынша ірі және ұсақ кәсіпорындардың жетекшілігі қызметтерінде жұмыс жасайтын түлектеріміз аз емес.
     Жоғары оқу орнымыз тек елімізде ғана жоғарғы беделге ие болған жоқ, сондай-ақ Қазақстан аумағынан алыс жатқан шет елдік мемлекеттерге де әйгілі. Өзінің көптеген көрсеткіштерімен ел орда оқу орындарының ғана лидері емес, жалпы ел бойынша үздік отыз техникалық университеттер ішіндегі, үштік қатардан орын алуда. Жалпы оқу және ғылым жүйелері бағдарламалары бойынша Ресей, АҚШ, Германия, Қытай, Монголия, Малайзия және т.б. елдердің үздік жоғарғы оқу орындарының білім беру жүйесімен тығыз байланыста. Осы елдерден білім алып немесе тәжірибеден өтіп жұрген оқу орнымыздың оқытушылары мен студенттеріміздің саны аз емес.
     Қазір университеттің агротехникалық атауы болғанымен онда көп кәсіби бағыттағы мамандар дайындауда. Ауылшаруашылық және техникалық маман-дықтармен қатар, басқа да білім беру, өнер, қызмет, әлеуметтік және бизнес саласындағы мамандарды дайындауы да дамуда. Ол ел орданың тарихы мол оқу орны болғандықтан, ондағы профессорлық-оқытушылық құрамымен өзінің ғылыми мектебін құрған.
     Бүгінгі кезде университетімізде 43 кафедра жұмыс жасайды. 8 факультетте 36 мамандық бойынша сегіз мыңнан астам студенттер білім алуда, білім беру жүйесі 652 оқытушылармен жүргізіледі. Олардың 285 ғылыми докторлар мен кандидаттардан турады. Сонымен қатар, PhD докторлар мен магистранттар дайындауда да оқу орнының профессорлық-оқытушылық құрамы қажырлы еңбек етуде.
     Қазіргі заман талаптарына сай экономика саласы бойынша білікті маман дайындауда ерекше бедел​ге ие және көп сұранысты қажет ететін факультет-тердің бірі экономикалық факультетіміз болып табы​лады. Университет бойынша түлектердің басым бөлігі осы факультеттен өмірге жолдама алады. Экономи​калық факультетте жалпы 7 кафедра жұмыс жасай​ды. Олар: «Маркетинг және сервис», «Менеджмент», «Экономика», «Қаржы және несие», «Экономикалык теория», «Есеп және аудит» және «Экономикалық-математикалық үлгілеу».
     Солардың ішінде бүгінгі тандағы нарықтық экономиканың сұранымдарын қанағаттандыруда «Марке​тинг және сервис» кафедрасы ерекше орынға ие. Кафедра 2001 жылы ақпан айында алғашкы біріктірілген «Агроэкономика, менеджмент және мар​кетинг» кафедрасы негізінен бөлініп, жаңа кафедра «Маркетинг және коммерция» атауымен құрылды. Ал 2008 жылдың қараша айынан бастап кафедра «Мар​кетинг және сервис» атауына өзгертілді. Ұйымдастырылған кезден бастап бүгінгі күнге дейін кафедра эко​номика бағытындағы ғылыми-білім беру бөлімшесі болып табылады. Барлық жұмыс істеу кезеңінде, ка​федра мемлекет экономикасы үшін ұлттық кадрлар, жоғары білікті кәсіби мамандар, маркетологтар мен сервистік қызметтерінің шеберлер тобын тәрбиелеу мен дайындауда көптеген күрделі, қиын жолдардан өтіп, қажырлы еңбек етіп келеді. Дамып келе жаткан біздің ел үшін маркетинг және әлеуметтік-мәдени сер​вис мамандықтарының маңызы зор.
     Осы заманда нарықты маркетологтарсыз көру мүмкін емес. Өйткені олардың кәсіби қызметтері ауыл шаруашылық, өндіріс, басқару, типті сауда салаларында үлкен сұранысты қажет етеді. Күн сайын әр тұлға өмірде мар-кетингті жиі кездестіреді. Мысалы, машинаны сатуда, жұмыс іздестіруде, қайырымдылық қорларға қаражат жинау немесе ойларды насихаттау кезінде маркетингпен аиналысамыз. Осындай қызметтерде біздің кафедраның оқытушылары мен студенттері көптеген тренинг және жобаларға қатысуда үлестері зор. Солардың ішінен айта кететін болсақ, 2010 жылы маркетинг мамандығының студенті Луцко Александр және оның құрамы өздерінің жаңашыл ойлары бойынша тренинг өткізіп, «Үздік инновациялық жоба» номинация дипломының иегері болды.
     Осындай мақтан тұтар түлектеріміэ коммерциялық, ғылыми-ізденушілік, әр түрлі меншік кәсіпорындарында, үлкен компанияларда және қызмет ету саласында эко​номист-маркетолог қызметін атқаруда.
     Соңғы жылдары Астана қаласының әлеуметтік-экономикалық жетістіктеріне жетуі – маркетингтік саясаттың сауатты жүргізілуіне және басқаруына байланысты.
     Сонымен қатар, кафедраның тағы бір шетелдік нарықта жоғары бағаланатын мақтанарлық мамандықтардың бірі «Әлеуметтік-мәдени сервис» болып табылады. Бұл мамандық қазіргі таңда еліміз 50 елдің қатарына кіруіне байланысты, біздің нарықтық жағдайда да өте жоғары сұранысқа ие болып, маңызды орын алуда. Осыған орай бұл мамандык бойынша да кафедра оқыту-шылары өздерінің студенттеріне білім беру жүйесінде жаңа технологияларды (интерактивті тақта,  қашықтықтан оқыту әдістерді) қолдана отырып жоғары білікті ма​мандар дайындауға белсенді қатысады.
     Университеттің «Әлеуметтік-мәдени сервис» мамандығының білім алушы студенттері өндірістік тәжірибені «Қазагромаркетинг» АҚ, «Қазагрофинанс» АҚ, «Продкорпорация» АҚ, қаланың конак үйлері мен мейрамханалары және туристік агенттіктерде өтеді. Сонымен қатар, кафедраның арнайы бағдарламасы бойынша окытушылар жетекшілігімен мамандықтың кәсіби деңгейін меңгеру мақсатында тәжірибе алуға шет елдерге жіберіледі.
     Сұлулық салонынан бастап автокөлікке жанар-жағар майды құятын орталықтарына дейінгі бизнестерді ұйымдастыруда тұтынушыларға сапалы қызмет көрсететін жаңа кызмет түрлерінің барлығы - «Әлеуметтік-мәдени сервис» мамандығының экономист-менеджер қызмет сапасы болып табылады.

     Осы мамандық бойынша бітірген түлектеріміз туризм саласында, қонак үй және мейрамхана бизнесі мен мәдени орталықтарда, халыққа қызмет көрсету салаларындағы ұйымдар мен мекемелерінде, менеджер қызметінде қызмет істеп жатқандар саны жетерлік. Ол қызметтерді айтатын болсак:

     - әлеуметтік және мәдени қызмет пен сервистің негізгі және қосымша қызмет көрсету саласы бойынша шаруашылық субъектісінің сервистік саясатын өңдейді;
    - қызмет көрсетуді жоғарлату және сапасын қамтамасыз етеді;
    - әлеуметтік-мәдени сервистік қызмет көрсету аясында ұйымдастыру-басқарушылық қызметте ғылыми-әдіснамалық және ұйымдастыру-технологиялық базаларын қолдану принципі негізінде кезкелген шаруашылық субъектісінің әлеуметтік-мәдени қызметінің тиімді басқару жүйесін құрады және т.с.с.
     Ыбырай Алтынсариннің «Тарыдай болып кірерсің, таудай болып шыеарсың» деген ұлы сөзі тегін айтылмаған. Мектеп қабырғасынан жаңа ұшқан жастарға, өмірдегі өз жолдарын табуға мүмкіндік беретін, алдыңғы қатардағы үздік жоғары оқу орындар мен осындай профессорлық-оқытушылардың құрам саны елімізде өсе берсін.
